
Transcription du poeme

TexteEureuse suis mais que ce temps me dure
Et pourtant donc la peine grande et dure
Qu’amour m’a faict par grand oultraige
Luy pardonray puis que de bon couraige
Le mien amy si m’ayme sans mesure

S’on m’en gaudist paciemment I’endure
Car a luy seul ou je n’attens injure

Vueil demourer maulgré tout mon lignaige
Eureuse suis.

D’aultre que luy je n’ay plus soing ne cure
Aussi pour vray raison avec nature

Luy ont donné dessus tous 1’advantaige
Dont loué dieu a la fleur de mon eage
D’avoir trouvé une telle adventure.
Eureuse suis.

